
të Abazit dhe me ndihmën e pastorit, Abazi 14 
vjeçar arriti të performonte të dielave në kishë e 
kur i krijohej mundësia edhe në aktivitetet e 
shkollës. Pjesëmarrja në aktivitete bëri që Abazi të 
spikatej nga bateristi i grupit të famshëm rrok 
“Djemtë e detit” dhe ky i fundit, i frymëzuar nga 
djemtë me talent e dëshirë për muzikën, krijoi dhe 
mentoroi grupin e të rinjve, të pagëzuar me emrin 
“Lisus Band”.

Ajo çfarë e bën Abazin të dojë profesionin dhe 
pasionin e tij është “kënaqësia që merr tjetri teksa 
shijon një pjatë të mirë, apo dëgjon një këngë të 
luajtur bukur”. Padyshim që të ndjekësh dy 
pasione kërkon një menaxhim të mirë të kohës, të 
dish të vlerësosh situatat e të prioritizosh. “Jam 
munduar t’i bëj të gjitha nga pak”, shprehet Abazi. 
“Edhe sikur të më dalin surpriza, e gjej kohën”. 
Abazi pohon se gjatë rrugës ka bërë shumë 
gabime, por gabimet në njërin drejtim, kanë qenë 
mësime për tjetrin.

    Arti, në cilëndo formë të saj, 
është diçka e bukur pasi të jep liri 
– në një pjatë apo në një melodi 
unë shpreh atë çka kam brenda 
shpirtit dhe mendjes sime.

Sipas Abazit, “të rinjtë duhet t’i japin kurajo vetes e 
të merren me diçka, pasi kam mësuar se nga një 
detaj i vogël mund të inspirohesh e të jesh kreativ 
edhe në fusha të tjera.” Arti për të është një hapë-
sirë ku ai ndihet i sigurt dhe i lirë. Krijimtaria për të 
është terapi, ndoshta edhe terapia më e mirë 
shpirtërore.

Është data 26 maj dhe në Shëngjin shënon hapjen 
e sezonit turistik. Për çeljen e sezonit janë 
organizuar aktivitete të shumëllojshme. Një ndër 
to është edhe performanca e sjellë nga grupi 
“Lisus Band”, që ka përgatitur një koncert të 
shkurtër për pushuesit. Ata janë 4 djem të rinj të 
apasionuar pas muzikës. Më i vogli prej tyre është 
Abazi 17 vjeçar, baterist, i cili prej kohësh 
ushtrohet me grupin dhe individualisht për të 
arritur nivelin e shokëve të grupit, të cilët muzikën 
e kanë jo vetëm pasion por edhe profesion. Por 
profesioni i Abazit nuk është muzika. Ai po studion 
artin e bukur të kuzhinës.

Natyra kurioze e ka shtyrë gjithmonë Abazin të 
eksperimentojë me gjëra të reja, “por ajo që ka 
bërë klikun është bateria dhe muzika”. “Dashuria 
për muzikën ka lindur në të njëjtën kohë me 
pasionin për kuzhinën”, shprehet Abazi. Gjithçka 
nisi me një kurs kuzhine, që ai ndoqi në moshën 
13 vjeçare, të ofruar nga kisha ëngjëllore ku 
angazhohej gjatë kohës së lirë. Duke u ushtruar në 
kuzhinë dhe duke përmirësuar shijen në çdo pjatë 
të re të gatuar prej tij, Abazi u apasionua me artin 
e të gatuarit dhe vendosi të ndjekë drejtimin 
Hoteleri-Turizëm pranë shkollës profesionale Kolin 
Gjoka, Lezhë, ku tani po studion në profilin 
Kuzhinë-Pastiçeri.

Në të njëjtën kohë, në kishë Abazit i tërhoqi 
vëmendjen edhe bateria, e luajtur të dielave nga 
pastori. “Në fillim merrja guximin dhe futesha pa 
leje të ushtrohesha, me aq informacion sa kisha 
marrë nga videot që ndiqja në YouTube. Me raste 
edhe më bërtisnin dhe nuk më lejonin pasi 
shqetësoja të tjerët.” Duke parë dëshirën e madhe 

ABAZ RUSTJA
NXËNËS NË HOTELERI-TURIZËM PRANË SHKOLLËS 
PROFESIONALE KOLIN GJOKA, LEZHË

Në një moshë ku shumë të tjerë kanë zgjedhur të fokusohen vetëm tek 
mësimet dhe të shpenzojnë kohën e lirë duke u argëtuar me njëri-tjetrin, 
Abazi i është përkushtuar një pasioni të ri. Ambicia e tij është të kthejë këtë 
pasion në një burim të ri të ardhurash, ku duke marrë kënaqësi të investojë 
në të ardhmen e tij.

të buta, vizioni i Selmës dhe planet e saj për të 
ardhmen kanë ndryshuar gjithashtu. Ajo në fokus 
nuk ka më vetveten, por se si mund të zhvillohet si 
një individ e të lulëzojë duke i shërbyer komunitetit 
ku jeton e duke trashëguar vlerat që ai mbart.  

  Unë kam dëshirë të vazhdoj 
studimet e larta për turizëm sepse 
dua të mësoj se si të menaxhoj e 
të promovoj këtë vlerë të bukur 
kulturore që zotëroj.

“Do ta bësh 100 herë deri sa ta bësh siç duhet.” 
Perfeksioniste në karakter, Selma ndihet me fat që 
ka një mentore si vetja, e cila e shtyn që të japë më 
të mirën e saj e që një ditë të jetë ajo që u mëson 
të tjerëve këtë zeje të vjetër. Si shumë e re në 
zanat asaj mund t’i marrë deri në një javë për të 
përfunduar një punim, në varësi të madhësisë dhe 
sasisë. Më së shumti Selma punon bizhuteri, si 
spila dhe vathë, duke qenë se kërkojnë aftësi më 
bazike, por së shpejti ajo dëshiron të punojë me 
suvenire e figurina të ndryshme.

Duke qenë se punishtja vizitohet shpesh nga 
vizitorë vendas e turistë të huaj, Selma 
angazhohet në mirëpritjen e tyre dhe në 
ekspozimin e produkteve që ato kanë, duke u 
shpjeguar proceset e ndryshme të punës së dorës 
që ato realizojnë. Është ndërveprimi me klientët 
dhe kënaqësia që ka marrë nga e gjithë kjo 
eksperiencë që e kanë bërë Selmën të shohë të 
ardhmen ndryshe, pse jo si një sipërmarrëse e një 
punishteje që shet produkte jo vetëm në Shqipëri 
por edhe i eksporton ato.

Ndërkohë që në kohën moderne gjithçka po 
shkon drejt automatizimit, ende ka njerëz që 
krijojnë me dorë, durim e dashuri stoli argjendi. 
Punimi i bukur i dorës me filigran, ku kombinohen 
fije të holla dhe kokrra të argjendit, është një 
trashëgimi kulturore dhe traditë që filloi të zhdukej 
pas viteve 90’. Edhe pse zejen e filigranit nuk e ka 
të trashëguar, Selma e punon me shumë dashuri 
dhe përkushtohet që ta mësoj e ta trashëgojë atë. 
“Është gjynah që një zeje kaq të hershme për të 
cilën Shkodra shquhej ta humbasim, pasi tani 
kanë mbetur vetëm dy persona që e praktikojnë 
atë”, mendon ajo.

19-vjeçare, e diplomuar në profilin Modelim, 
Selma kujton: “Hyra në shkollën Hamdi Bushati 
me dëshirën për t’u bërë stiliste sepse isha shumë 
e tërhequr pas pikturës”. Por në vitin e fundit të 
studimeve rrugëtimi i saj mori një drejtim tjetër kur 
ajo fitoi një bursë për të ndekur kurse falas në 
zejen e filigranit. “Kur mora vesh për bursën 
mendova të aplikoj pasi kisha shumë dëshirë të 
njihesha me këtë zeje kaq unike.” Për Selmën 
praktika në filigran fillimisht nisi nga kurioziteti që 
ajo kishte. “Filigrani më hyri shumë në zemër”. 
Selma nuk e kishte menduar asnjëherë që pas 
disa muajsh do të refuzonte punën pranë një 
stilisteje për t’u mos u shkëputur nga praktika që 
po bënte pranë punishtes Margjelo. 

Margjelo është një sipërmarrje që drejtohet nga 
një femër dhe si mision të saj ka punësimin dhe 
mbështetjen e grave në zonën rurale ku kjo 
sipërmarrje ndodhet, si dhe të grave të shtresave 
të margjinalizuara. E frymëzuar nga mjedisi ku ajo 
po zhvillon aftësitë e saj profesionale por edhe ato 

SELMA VELIJA
NXËNËSE NË TEKSTIL KONFEKSION PRANË SHKOLLËS 
PROFESIONALE HAMDI BUSHATI, SHKODËR

Vizioni për Selmën është ambicioz, me dëshirën për të ruajtur zejen e lashtë të 
filigranit si një pjesë të çmuar të trashëgimisë tonë kulturore. Nga pasioni për 
punën e dorës e gjithashtu edhe nga dëshira për të krijuar një imazh tjetër të 
turizmit kulturor në qytetit e Shkodrës, Selma ka vendour të marrë një rrugëtim të ri 
në jetën e saj.

përmirësimi. Lorenci e zhvilloi praktikën në një 
restorant në Milano, ku u angazhua si ndihmës 
kuzhinier. Ai shprehet shumë entuziast për punën 
që bënte. 

      Edhe pse ndarja e detyrave 
dhe përgjegjësive, menuja dhe 
dekorimi i pjatave ndyshonin nga 
ato në Shqipëri, unë nuk ndieja 
vështirësi pasi bazat i kisha marrë 
nga shkolla dhe praktika në 
Shqipëri.

Gjatë kësaj përvoje Lorenci ka kaluar shumë 
momente dëfryese të cilat kanë mbetur  në 
kujtesën e tij. Si Lorenci kishte edhe të rinj të tjerë 
që vinin të bënin praktikën në Milano. Ai u njoh me 
shumicën prej tyre pasi ndanin akomodimin së 
bashku. Shoqërimi me të rinj të tjerë nga vende të 
ndryshme ishte një tjetër aspekt që Lorenci e 
quan unik. Ai shprehet se ata ndanin shumë kohë 
me njëri-tjetrin dhe prej tyre pati mudësinë të 
mësojë shumë rreth kulturave të tjera, si dhe të  
praktikonte edhe gjuhë të huaja si anglishten dhe 
italishten. ‘’Ne u bëmë miq shumë të mirë dhe me 
shumicën prej tyre kemi ruajtur edhe kontakte.’’

Tashmë Lorenci është i bindur se ajo çka do të 
donte të vazhdonte të bënte në të ardhmen është 
profesioni si kuzhier. Për këtë arsye, ai po 
planifikon të punësohet në Shqipëri për disa kohë 
dhe më pas të kryejë një specializim. Lorenci e 
konsideron kuzhinën një art që kërkon imagjinatë 
dhe të informohesh në mënyrë të vazhduar. Ndaj 
ai po investon për t’i pasur të dyja.  

Lorenci sapo ka mbyllur studimet në profilin 
Kuzhinë-Pastiçeri në shkollën e mesme 
profesionale Kristo Isak. Kjo zgjedhje erdhi pas 
një vizite  promovuese të disa përfaqësuesve të 
shkollës Kristo Isak në shkollën e 9-vjeçare ku ai 
kryente studimet. Lorenci shprehet se pas asaj 
vizite në shkollë, rrugëtimi i tij profesional ishte më 
i qartë. Katër vitet në këtë shkollë Lorenci i 
përshkruan si vite të cilat e kanë rritur shumë në 
aspektin profesional ashtu edhe atë personal. 
‘’Tani kuzhina është bërë pjesë e pandashme e 
imja, e dua shumë si profesion’’- shprehet Lorenci. 
Për shkak të praktikës afatgjatë që shkolla ofronte 
në biznese përgjatë 4 viteve të studimit, Lorenci u 
pajis jo vetëm me njohuri teorike por edhe 
praktike, duke pasur mundësinë të punojë në 
restorante të ndryshme në qytetin e Beratit. 

Megjithatë, vitin e katërt Lorenci e konsideron si 
më të veçantin, pasi u bë fitues i një praktike 
profesionale 3-mujore në Milano, Itali.Lorenci u 
njoh me mundësinë për të aplikuar në projektin 
INTERVET Western Balkans nga drejtuesi i 
shkollës dhe mësuesi i praktikës. Ky projekt ka si 
qëllim ndërkombëtarizimin e arsimit dhe formimit 
profesional në Ballkanin Perëndimor. Lorenci nuk 
hezitoi si shumë bashkëmoshatarë të tij të 
aplikonte dhe rezultoi një prej tetë fituesve për të 
ndjekur praktikën profesionale në një prej shteteve 
që projekti ka partneritet. 

Shumë i lumtur për këtë mundësi, Lorenci tregon 
se edhe pse kishte dalë edhe herë të tjera jashtë 
Shqipërisë, kjo ishte hera e parë që ai shkonte pa 
familjen. ‘’U ndjeva menjëherë më i rritur, pasi tani 
më duhej të jetoja vetëm për 3 muaj dhe të 
menaxhoja vetë paratë që merrja’’.  Këtë përvojë 
Lorenci e përshkruan si një proces rritjeje dhe 

LORENC ÇELA
NXËNËS NË HOTELERI-TURIZËM PRANË SHKOLLËS SË 
MESME PROFESIONALE KRISTO ISAK, BERAT

Nxënësit mësojnë në mënyra dhe mjedise të ndryshme. Praktikat profesionale janë 
një nga mënyrat më të mira për të inkurajuar të rinjtë, e për t’i mësuar atyre një 
gamë të gjerë aftësish në mjedise reale pune. Kur nxënësve u jepet mundësia ta 
zhvillojnë atë jashtë vendit, ata jo vetëm zhvillohen profesionalisht, por rriten 
personalisht pasi ndërveprojnë në mjedise dinamike e ndërkulturore.  

pavarësisht kësaj, ndan mendimin se një qytet 
kaq i bukur e i veçantë sa Vlora mund të ofrojë më 
shumë. Mauricio shprehet se fatkeqisht Vlorës i 
mungon origjinaliteti në kuzhinë. “E vetmja gjë që 
diferencon restorantet e Vlorës nga njëri-tjetri 
është dizajni i brendshëm dhe mënyra e servirjes 
së pjatave”, shprehet ai me gjysëm shakaje. Ai 
është i mendimit se menutë në restorantet e Vlorës 
nuk kanë ndryshim nga një restorant në tjetrin dhe 
ai ka vendosur ta përdor këtë gjë në favorin e tij 
duke sjellë kreativitet në pjatat që bën.  Mauricio 
shpreson t’i rrisë qytetit tij të dashur sado pak 
konkurrencën, e cila “do të shtyjë bizneset të 
sjellin vazhdimisht produkte të reja dhe origjinale. 
Kjo do të çojë në rritjen e kërkesës dhe 
rrjedhimisht do të përmirësojë turizmin në Vlorë.”

  M e  p u n ë , p a s i o n  d h e  
vendosmëri mund të arrihet çdo 
gjë dhe për mua kjo nuk është 
thjesht një ëndërr, por një plan.

Edhe pse e konsideron veten si një djalë me 
këmbë në tokë, Mauricio ndonjëherë shndërrohet 
në një ëndërrimtar të vërtetë. Dëshira e tij më e 
madhe është të ketë një restorant të tijin nënujor, 
që do t’i ngjasojë një akuariumi gjigand. Mauricio 
dëshiron që në restorantin e tij përparësi t’i jepet jo 
vetëm produkteve dhe kualitetit të tyre, por edhe 
eksperiencës që klienti merr gjatë qëndrimit, duke 
menduar për çdo detaj në lidhje me shërbimin 
ndaj tij dhe duke përmbushur çdo pritshmëri: 
shijimin e produkteve të detit të sjellë në mënyrë 
origjinale dhe njëkohësisht pamjen magjike që 
deti Jon ofron.

E kujt do ia merrte mendja se iniciativa për të 
përgatitur një strudel me mollë për motrën e tij do 
të ishte pika e nisjes së rrugëtimit të Mauricios në 
fushë e kulinarisë?  

Mauricio është një djalë 18-të vjeçar, i cili sapo ka 
përfunduar studimet në Shkollën Tregtare Vlorë në 
drejtimin Hoteleri-Turizëm. Ai e nisi karrierën e tij 
duke ushtruar praktikën si ndihmës kuzhinier në 
një nga restorantet më prestigjoze në Vlorë dhe 
me punën e tij të palodhshme ka arritur që në po 
të njëjtin resort të ngrihet në detyrë duke marrë 
kështu titullin “shef kuzhine”.

Si një djalë shumë kurioz dhe plot vullnet, që në 
moshë të vogël Mauricio mbushte kohën e tij të lirë 
duke u informuar mbi të rejat më të fundit rreth 
gastronomisë, duke lexuar libra e duke parë video 
të ndryshme në Youtube. Këtë gjë ai e praktikon 
edhe sot, pasi beson se përditësimi me 
informacion dhe njohuri mbi të rejat e fundit në 
kulinari është një element shumë i rëndësishëm.  
“Në profesionin tim kjo është diçka që të ndihmon 
të përparosh akoma dhe më shumë.”

Dëshira për t’u rritur në profesion e për t’u zhvilluar 
gjithmonë e më shumë, ka qenë shtysa kryesore 
që Mauricio, sot, të jetë një shef 18-të vjeçar, me 
shumë potencial dhe mbi të gjitha shumë dashuri 
për profesionin e tij. Përveç të tjerash, Mauricio bie 
në sy për pjekurinë që e karakterizon në punë dhe 
jo vetëm. Edhe në një mjedisin dinamik si kuzhina, 
ai arrin t’i kushtojë vëmendje asaj që po ndodh 
rreth tij dhe të marrë vendime të panxituara. 

Sipas Mauricios, Vlora është një qytet 
marramendës, siç ai e quan: “perla e Jugut”. Ai e 
konsideron kulturën e Vlorës unike por, 

MAURICIO BEGAJ
NXËNËS NË HOTELERI TURIZËM PRANË SHKOLLËS 
TREGTARE, VLORË

Kur ai ishte 15 vjeç, ëndërronte të bëhej arkitekt. Mund të themi se Mauricio 
ka arritur të plotësojë ëndrrën e tij, por me një ndryshim të vogël. Sot ai është 
arkitekt në kuzhinë.

hyrë në tregun e punës, prandaj dhe promovimi i 
duhur i vlerave të saj është përgjegjësi e çdo 
nxënësi. Duke pasur parasysh këtë përgjegjësi, 
Irea ka kontribuuar në organizimin e ditëve të 
hapura, si dhe së bashku me miqtë e saj kanë 
përgatitur prezantime për drejtimet që shkolla 
ofron. Irea tregon se ka qenë një përvojë e 
pazëvendësueshme nga e cila ka mësuar se si të 
shprehet e artikulohet qartë, si të krijojë materiale 
audio-vizuale të këndshme dhe tërheqëse, si dhe 
ka përmirësuar aftësitë e saj prezantuese para një 
audience të gjerë e me grupmosha e profile të 
ndryshme, pasi pjesëmarrës në këtë aktivitet ishin 
nxënës, prindër, përfaqësues biznesesh etj.

Së fundi, Irea përmend si një nga përvojat e saj 
më të bukura edhe trajnimin në bashkëpunim me 
Qendrën Multifunksionale për Fëmijë, Kallz mbi 
komunikimin. Edhe pse pjesëmarrja në 6 seanca 
trajnimi për Irean kërkonte angazhim, ajo shprehet 
se e ka ndihmuar shumë të zhvillojë aftësi të reja 
që i quan thelbësore për tregun e punës. Irea 
mendon se ka sfiduar veten dhe ka krijuar një 
perceptim tjetër mbi konceptin e kohës. Për të çdo 
minutë ka vlerë dhe duhet të shfrytëzohet duke 
mësuar diçka të re. Në këto seanca trajnimi Irea 
njohu më mirë veten e saj dhe u bë më e 
ndërgjegjshme për aspekte të cilat duhet të 
përmirësonte në komunikim. 

    Pas gjithë këtyre përvojave, 
kam më shumë besim tek vetja 
dhe ndihem më e sigurt në hapat 
që hedh në karrierën, prandaj dhe 
po plani�koj që pas diplomimit të 
nisi menjëherë të punoj. 

Irea ka një natyrë kurioze që i pëlqen të zbulojë 
gjëra të reja. Ajo sapo ka mbyllur studimet në 
shkollën Teknike Ekonomike Tiranë në degën 
Llogari dhe Kontabilitet. Që në fillimet e 
studimeve të saj në këtë shkollë, Irea tregon se ka 
nisur të marrë pjesë në aktivitete jashtëshkollore. 
Ajo shihte në çdo aktivitet që organizohej 
potencialin për të qenë aktive, për të njohur 
njerëz e për të zhvilluar aftësi të reja. Edhe 
mësuesit që tashmë e njohën natyrën e saj 
çapkëne dhe të hedhur e njoftonin atë mbi çdo 
mundësi që mund të ishin në djeni, në mënyrë që 
Irea të angazhohej. ‘’Çdo aktivitet mbante edhe 
emrin tim’’ – shprehet Irea ‘’dhe ajo çka më jepte 
edhe më shumë kënaqësi është fakti se të gjithë 
në shkollë më njihnin’’. 

Irea tregon se ka qenë pjesëmarrëse në shumë 
aktivitete dhe secila prej tyre ka kontribuuar në 
zhvillimin personal dhe profesional të saj. Një prej 
aktiviteteve që Irea veçon ka qenë festivali Artfest 
ku për disa vite rresht ka kënduar dhe kërcyer. 
Edhe pse pjesëmarrja e saj nuk është  finalizuar 
me ndonjë çmim, për Irean duatrokitjet dhe 
brohoritjet për performancën e saj i kanë dhënë 
shumë emocion. Irea tregon se nga pjesëmarrja 
në këtë festival ka njohur të rinj shumë të zgjuar e 
të talentuar të cilët e kanë frymëzuar. 

Një aktivitet tjetër është dita e dyerve të hapura e 
cila organizohet çdo vit në shkollën e saj. Ky 
aktivitet ka si qëllim promovimin e shkollave 
profesionale tek nxënës potencial për vitin e 
ardhshëm shkollor. Për Irean një prezantim i denjë 
i shkollës gjatë këtij aktiviteti ka shumë rëndësi, 
pasi për të shkollat profesionale janë një zgjedhje 
perfekte për të rinjtë e sotëm. Irea konsideron se  
shkolla e saj e ka përgatitur atë denjësisht për të 

IREA MATI
NXËNËSE NË SHKOLLËN TEKNIKE EKONOMIKE 
TIRANË

Mënyra më e mirë për të rinjtë për kuptuar aftësitë, dëshirat e pasionet e tyre 
është kur ata e sfidojnë veten dhe përjetojnë përvoja të ndryshme, sidomos 
gjatë viteve të shkollës. Kështu ka bërë edhe Irea; një vajzë e shkathët dhe 
plot energji e cila ka marrë pjesë në mundësi të ndryshme dhe ka njohur më 
mirë veten dhe zgjedhjet që do të bëjë në të ardhmen.

ndër to është edhe konkursi kombëtar i 
programimit për nxënësit e shkollave 
profesionale i organizuar nga projekti “Aftësi për 
Punë”. Në këtë konkurs Ergini bashkëpunoi me 
një nxënës tjetër të shkollës për të ardhur me një 
produkt pranë jurisë.

“Gjatë konkursit mësova shumë”, shprehet 
Ergini. Pasi kaluan fazën e parë dhe u 
përzgjodhën, djemtë kishin në dispozicion një 
kohë të përcaktuar për të ardhur me një ide 
website-i të tyren, i cili duhet të shërbente si një 
akademi. Djemtë krijuan një aplikacion web 
e-mësimi, ku të interesuarit mund të regjistrohen 
dhe të ndjekin kurse online kundrejt një pagese. 
Përballë 8 konkurentëve që shkuan në finale, 
projekti i djemve fitoi çmimin e parë. Ergini 
shprehet se kjo fitore ishte falë bashkëpunimit të 
mirë të tyre. Ata arritën të zbulojnë pikat e forta të 
njëri-tjetrit, të dëgjojnë dhe t’i lënë hapësira 
njëri-tjetrin për të shprehur kreativitetin dhe 
aftësinë. “E njëjta gjë ndodh edhe në tregun e 
punës, ku presioni është edhe më i madh.” Ndaj 
për Erginin kjo eksperiencë ishte një mësim i 
vyer, duke qenë se deri më tani ai ka punuar më 
së shumti në mënyrë individuale. 

Në eksperiencën e tij 4-vjeçare si freelancer, 
projektet me të cilat Ergini ka punuar kanë qenë 
të fokusuara në programim. Por tani ai një pjesë 
së kohës së tij po ia kushton zhvillimit të njohurive 
në web dizajn. Ambicja e Erginit nuk mbaron 
këtu. Edhe pse vetëm 19 vjeç, ai është në 
tentativa për t’u bërë aksioner i një kompanie ku 
do të menaxhojë projekte të ndryshme, me 
qëllimin zhvillimin e saj dhe punësimin e sa më 
shumë të rinjve të qytetit të Vlorës. 

“Çdo gjë lind nga dëshira dhe kurioziteti”, 
shprehet Ergini. Ergini futej në një botë tjetër 
teksa luante lojëra online. Por jo çdo lojë kishte 
funksionalitetet që ai dëshironte. Duke dashur t’i 
personalizojë ato, ai vendosi të eksperimentonte 
me C Sharp - gjuhë programimi me të cilën 
zhvillohen lojërat - për t’i modifukuar ato. “Nuk 
dija çfarë bëja. Thjeshtë hiqja e shtoja elementë 
dhe kthehesha tek loja për të parë çfarë 
ndryshimesh kisha bërë. Ndonjëherë loja nuk 
hapej fare”, qesh Ergini. Pak nga pak, Ergini 
mësoi gjuhën e programimit C Sharp, si dhe filloi 
të krijonte të ardhura nga shitja e modeleve të 
lojës. Për ta ndihmuar, ai hapi edhe një kanal në 
YouTube.

Ergini ka qenë në klasë të 9-të kur ka punuar me 
projektin e tij të parë si freelancer, ku nëpërmjet 
gjuhës së programimit JavaScript bëri 
moderimin e chat-eve. “Aty kuptova që më 
pëlqen shumë programimi dhe doja të bëhesha 
një profesionist në këtë fushë”. Për këtë arsye 
Ergini zgjodhi të ndjekë studimet në drejtimin 
Teknologji e Informacionit dhe Komunikimit. 
“Kisha dëgjuar se shkolla Industriale Pavarësia 
bashkëpunonte me një projekt zviceran dhe se 
nxënësit kryenin praktikat në biznes, prandaj 
vendosa që do të studioja në këtë shkollë”, thotë 
Ergini. Ai është shumë i kënaqur për zgjedhjen 
që ka bërë, duke theksuar se shkolla i ka 
përmbushur pritshmëritë e tij.

I ndjerë pjesë e një mjedisi ku vlerësohet, Ergini 
merr pjesë aktivisht në projekte të ndryshme që 
realizohen në shkollë. Gjithashtu, ai përfaqëson 
shkollën në aktivitete të ndryshme, ku është 
vlerësuar për aftësitë dhe kreativitetin e tij. Një 

TË RINJ FRYMËZUES

ERGIN DAPAJ
NXËNËS NË TIK PRANË SHKOLLËS INDUSTRIALE 
PAVARËSIA, VLORË

Shpesh, persona të suksesshëm bëhen ata të cilët nuk kanë ecur me rrjedhën. 
Përkundrazi, ata kanë shfaqur interesa dhe kanë kaluar kohën e tyre të lirë duke 
bërë gjëra ndryshe nga bashkëmoshatarët e tyre. I tillë është edhe rasti i Erginit, 
një djalë i ri por me një eksperiencë të madhe dhe botëkuptim plot pozitivitet.



pavarësisht nga perceptimi, si djemtë dhe vajzat 
kanë mundësinë të zhvillojnë një karrierë në 
teknologjinë e informacionit.

    Kontributi i çdo vajze në 
organizimin apo pjesëmarrja e 
tyre në evente të ndryshme të 
nismës “Vajzat në TIK” është 
shumë i rëndësishëm për të 
ndryshuar imazhin dhe për të 
hedhur poshtë stereotipet gjinore 
të lidhura me këtë drejtim në 
veçanti, por dhe me arsimin 
profesional në përgjithësi.

Megi shprehet se ka qenë me fat që ka pasur 
prindër që jo vetëm e kanë mirëpritur vendimin e 
saj për të ndjekur arsimin profesional, por gjithash-
tu e kanë mbështetur dhe nxitur që ajo të ndiqte 
ëndrrën e saj. 

Përpos pjesëmarrjes së vazhdueshme në aktivi-
tetet e nismës “Vajzat në TIK”, Megi gjithashtu 
ëshë shumë aktive edhe në “Klubin e vajzave” të 
krijuar në shkollën Gjergj Canco. Ky klub synon 
zgjidhjen e problemeve të ndryshme me të cilat 
vajzat mund të hasen në përditshmërinë e tyre, si 
dhe kërkon të nxisë unitetin dhe frymën e bash-
këpunimit, për t’i bashkuar më tepër ato që t’i gjen-
den pranë njëra-tjetrës kurdoherë. Megi shprehet 
se të gjitha pjesëtaret janë vajza largpamëse dhe 
dëshirojnë t’i japin klubit një zë më potent. Për më 
tepër, ato janë duke planifikuar botimin e një 
gazete, e cila do të ketë në fokus ecurinë dhe 
arritjet e vajzave në shkollën Gjergj Canco, si dhe 
do të ofrojë informacion rreth arsimit profesional.  

Megi është një vajzë 16-të vjeçare, e cila ka një 
karakter të fortë dhe vendosmëri akoma më të 
fortë. Ajo është këmbëngulëse të ecë përpara e të 
çajë në fushën e teknologjisë së informacionit, të 
dominuar nga meshkujt dhe të konsideruar të 
vështirë për vajzat.

Karakteri dinamik i Megit është lehtësisht i 
dallueshëm tek shumëllojshmëria e aktiviteteve në 
të cilat ajo merr pjesë. Ndër pasionet më të mëdha 
të Megit, janë basketbolli dhe kërcimi. Ajo tregon 
se që në moshë të vogël ka ndjekur klasa baleti 
për shumë kohë dhe gjithashtu ka qënë pjesë e 
një ekipi basketbolli për rreth gjashtë vite. 
Fatkeqësisht, pasi ajo nisi gjimnazin, koha e lirë në 
dispozicion tashmë e limituar e bëri atë të hiqte 
dorë nga sporti i saj i preferuar për t’iu përkushtuar 
më shumë shkollës. 

Megi e konsideron shkollën jo vetëm si burim dije 
e informacioni, por edhe si një mjedis interaktiv ku 
të rinjtë ndajnë ëndrrat dhe aspiratat e tyre. Ky 
këndvështrim e motivon atë për t’u përmirësuar 
çdo ditë e më shumë e për t’u rritur personalisht 
dhe profesionalisht. Ajo shprehet se drejtimi që ka 
zgjedhur është ndër më të kërkuarit në tregun e 
punës në ditët e sotme dhe beson se kjo gjë do ta 
ndihmojë shumë në të ardhmen e saj profesionale, 
si në Shqipëri dhe jashtë saj. 

Megi i vlerëson shumë metodat mësimore që 
aplikohen në shkollën e saj, e sidomos mundësitë 
që i jepen nxënësve për t’u praktikuar në degën e 
përzgjedhur. Ajo shprehet se praktika në biznes 
është e domosdoshme dhe është e mendimit se 
kjo po ndikon në rritjen e nivelit të saj. 

Megi është një ndër pjesëtaret e nismës ‘Vajzat 
në TIK’ e cila kërkon të ndërgjegjësojë të tjerët se 

MEGI SINA
NXËNËSE NË TIK PRANË SHKOLLËS GJERGJ CANCO, 
TIRANË

“Atë që mund ta bëjnë djemtë, fare mirë mund ta bëjnë edhe vajzat,” 
shprehet Megi, e cila ka marrë përsipër të jetë pjesë e ndryshimit të 
mendësisë se industria e teknologjisë së informacionit është vetëm për 
djemtë.

kënaqemi ashtu si u kënaqën nxënësit nga Ferizaj 
në Elbasan”, shprehet Rubini.

Pjesëmarrja në këtë program i ka ndihmuar dy të 
rinjtë jo vetëm të tregojnë aftësinë për të 
ndërmarrë iniciativa dhe për të organizuar dhe 
menaxhuar aktivitete, por edhe të marrin disa 
mësime me vlerë në jetë e në profesion. “Në fillim 
menduam se nuk do të përputheshim, si të rinj që 
vijmë nga kultura të ndryshme.” Por ishte pikërisht 
ky detaj që u mësoi atyre të mos gjykojnë të 
qenurit ndryshe, por të jenë të hapur e të marrin 
më të mirën nga shkëmbimi dhe dialogu mes 
njëri-tjetrit. Rubini thekson se kjo eksperiencë i 
mësoi atij se ulja e barrierave dhe socializimi që 
në momentet e para krijon mundësi për t’u njohur 
më mirë me njëri-tjetrin dhe për të vlerësuar 
elementë të kulturës që ata përfaqësojnë.

     Unë tani jam më i hapur dhe 
më i lirë në marrëdhënie me të 
tjerët. Mundohem t’i afroj dhe t’i 
kuptoj njerëzit.

- Rubini

    Asgjë nuk është e pamundur, 
ajo varet vetëm nga mënyra si ne 
e perceptojmë atë.

- Melisa

Sipas Melisës qasjet tona ndonjëherë mund të 
jenë të gabuara dhe na pengojnë në përditshmëri 
tonë. Prandaj duhet të jemi të hapur të pranojmë 
çfarë vjen ndryshe nga ajo që jemi mësuar, por 
sidomos të përpiqemi të përmirësojmë veten.

“E filluam pak çuditshëm. Përshëndetja e parë 
ishte miqësore por e ftohtë, pasi ata ishin nxënës 
që ne nuk i njihnim aspak dhe do të duhet të 
qëndronim me ta përgjatë një jave”, kujton Melisa. 
Asnjëri prej tyre nuk e kishte menduar që brenda 
kësaj jave do të krijohej një miqësi e bukur dhe 
ndarja do të ishte e vështirë.

Gjithçka nisi me aplikimin që shkolla Salih Ceka 
bëri në kuadër të programeve të shkëmbimit mes 
shkollave të mesme profesionale në rajonin e 
Ballkanit Perëndimor. Si fitues të programit “Super 
Schools” në partneritet me shkollën profesionale 
“Faik Konica” në Ferizaj, Kosovë, shkolla 
organizoi një javë të mbushur me aktivitete, ku në 
fokus ishte përqafimi i kulturave dhe traditave të 
reja dhe shkëmbimi i eksperiencave profesionale, 
me qëllim kultivimin e frymës bashkëpunuese dhe 
pozitive mes nxënësve në arsimin profesional.

Ishte proaktiviteti, fryma e bashkëpunimit dhe 
aftësitë komunikuese të Melisës dhe Rubinit që i 
lejuan të diktonin pozicionin e tyre të veçantë dhe 
të spikasnin në këtë program. Që në aktivitetet e 
para ata kuptuan qëllimin që ky shkëmbim kishte 
dhe dhanë maksimumin e tyre që çdo gjë të 
shkonte sipas programit dhe të ftuarit të merrnin 
më të mirën nga kjo eksperiencë. Melisa dhe 
Rubini nuk kishin nevojë për udhëzime nga 
mësuesit. Mjaftonte të ishin në dijeni të programit 
dhe formatit të aktiviteteve dhe ishin ata që së 
bashku me nxënës të tjerë të shkollës organizonin 
mjediset, shoqëronin nxënësit, përgatisnin 
materialet promovuese dhe siguroheshin që çdo 
gjë tjetër të shkonte mirë. “Ishte diçka e bukur të 
ndash eksperiencën tënde si nxënës dhe qytetar i 
një vendi me tradita me të tjerët. Javës tjetër jemi 
ne që do të shkojmë në Kosovë dhe besoj se do të 

MELISA HIDA 
& RUBIN VRAPI
NXËNËS NË EKONOMI BIZNES DHE TIK PRANË 
SHKOLLËS PROFESIONALE SALIH ÇEKA, ELBASAN

Kur të rinjtë bashkëpunojnë jashtë kontekstit të të nxënit formal zbulojnë 
aftësi e dëshira të tyre të panjohura më parë. Por çfarë mund të ndodhë kur 
këta të rinj vijnë nga kultura të ndryshme? Melisa dhe Rubini zbuluan veten 
nga një eksperiencë e tillë.

pajisjeve të domosdoshme për kultivimin e 
bimëve të tyre, por edhe blerësit potencial 
me prodhuesit e produkteve. Loenti shpjegon 
se kjo platformë online e tyre është një 
zgjidhje fantastike për fermerët e Korçës pasi 
zgjeron tregun dhe e bën të disponueshëm 
tek më shumë njerëz apo kompani edhe 
jashtë rajonit. Platforma i jep mundësi 
femerëve të reklamojnë produketet e tyre 
duke i bërë më të aksesueshme dhe më 
tërheqëse për blerësit. Cilësia dhe shija e 
produkteve bujqësore të  Korçës, nëpërmjet 
platformës së Loentit janë një klik larg 
konsumatorëve të cilët mund të porosisin direkt në 
faqe.  

        Fermerët në Korçë kanë 
nevojë të zgjerojnë rrjetin dhe 
bashkëpunimin mes njëri-tjetrit. 
Zhvillimi i tregut është një s�dë e 
të gjithëve dhe rritja e kërkesës 
duhet parë si një përpjekje e 
përbashkët.

Prandaj Loenti e ka ideuar platformën e tij dhe 
si një komunitet virtual midis fermerëve. 
Nëpërmjet rrjetëzimit në platformë ata duhet të 
mbështesin njëri-tjetrin në çdo proces. Për një 
komunikim sa më të shpejtë mes tyre, Loenti 
shpjegon se ka zhvilluar dhe një hapësirë 
bisede në formën e chatit ku fermerët 
kontaktojnë njëri-tjetrin për nevoja gjatë gjithë 
proceseve të kultimivimit. Loenti e sheh edhe si 
mundësi shumë të mirë për fermerët e rinj, pasi 
ata mund të konsultohen dhe mësojnë nga ata 
me përvojë. 

Shumë të rinj hasin vështirësi pasi mbarojnë 
arsimin 9-vjeçar për të marrë një vendim rreth 
profesionit të tyre të së ardhmes. Ndryshe 
nga bashkëmoshatarët e tij, Loenti e kishte 
evidentuar që herët pasionin për teknologjinë 
dhe për këtë arsye vendosi të vijonte 
studimet në shkollën e mesme profesionale 
Fan Noli për Teknologji Informacioni dhe 
Komunikimi, në Korçë. Aktualisht Loenti 
është në vit të tretë dhe ndihet shumë i lumtur 
me zgjedhjen që ka bërë.  Me dëshirën dhe 
vizionin për të vazhduar edhe studimet e larta 
në të njëjtin drejtim, Loenti përpiqet të jetë 
aktiv dhe të zgjerojë sa më shumë njohuritë e 
tij. Ai e sfidon veten vazhdimisht duke marrë 
pjesë në aktivitete dhe konkurse që shkolla 
organizon. Por mësuesit duke njohur vullnetin 
dhe punën e palodhur të Loentit, ndajnë me 
të edhe mundësi të ndryshme që 
organizohen jashtë shkolle, për ta nxitur atë 
të punojë për të ekzekutuar ide novatore. 

Edhe pse në moshë shumë të re, Loenti dhe 
bashkëmoshatarët e tij janë të ndërgjegjshëm 
për sfidat që has qyteti i tyre në sektorë të 
ndryshëm dhe duke përdorur aftësitë e tyre 
mundohen të gjejnë zgjidhje nëpërmjet 
inovacionit në teknologji. Një ndër to është 
platforma AgroTIK – ide e zhvilluar në kuadër 
të konkursit AgriChallange. Duke studiuar 
disa nga barrierat që bujqësia has në rajonin 
e Korçës, Loenti dhe grupi i tij i punës 
vendosën t’i përgjigjen mungesës së tregut 
për shitjen e produkteve të prodhuara nga 
fermerët. 

Për këtë djemtë zhvilluan një hapësirë tregu 
online  ku do të lidhen jo vetëm fermerët mes 
njëri-tjetrit për nevoja të ndryshme, si 
përshembull shkëmbimin e farave apo 

LOENT PALODHI 
NXËNËS NË TIK PRANË SHKOLLËS PROFESIONALE 
Fan Noli, KORÇË

Gjithnjë e më shumë të rinjtë në Shqipëri po kontribuojnë në zhvillimin e vendit 
duke sjellë ide novatore. Me prakticitetin dhe fleksibilitetin që i karakterizon, ata 
sjellin zgjidhje të cilat jo vetëm përqafojnë teknologjinë, por edhe premtojnë 
zhvillimin e ekonomisë. I tillë  është edhe rasti i Loentit, i cili përdori njohuritë e tij 
në TIK për t’iu përgjigjur mungesës së tregut për shitjen e produkteve të prodhuara 
nga fermerët në rajonin e Korçës.

që më parë as që imagjinohej të kryheshin në 
distancë, si përshembull ujitja, rregullimi 
temperaturës, matja e lagështisë apo ajrimi i 
fermës, tashmë me projektin e tyre, mund të 
automatizohen dhe të kryhen nëpërmjet aparatit 
celular.

Edhe pse konkurenca ishte tepër e fortë pasi në 
këtë program aplikuan edhe 60 projekte të tjera, 
projekti ambicioz dhe inovator i Danielit arriti të 
spikaste. Grupi i tij u vlerësua me vendin e dytë 
dhe u shpërblye me 3000 Euro. Me të njëjtën ide 
djemtë kanë aplikuar edhe në një konkurs të 
zhvilluar nga Universiteti Barleti. Këtë herë puna e 
tyre e palodhur i siguroi Danielit një bursë studimi 
pranë këtij universiteti. 

Këto përvoja kanë lënë gjurmë në atë që Danieli 
përfaqëson sot. Çdo projekt që ai ka marrë pjesë 
e ka përmirësuar më shumë në aspektin 
profesional por në të njëjtën kohë e ka aftësuar 
edhe për jetën. Nga eksperienca e fituar, tashmë 
ai ndihet më i aftë të punoj në grup, të kryejë 
detyra në kohë, të marrë përgjegjësi e të 
prezantojë me seriozitet idetë e tij. Danieli ka një 
mesazh për bashkëmoshatarët e tij: 

  

Angazhimi në projekte i 
ndihmon shumë nxënësit, i nxit që 
të përfshihen akoma më shumë 
dhe i motivon të punojnë fort drejt 
�tores. Nuk aftësohen vetëm 
nxënësit, por promovohet edhe 
shkolla që ata përfaqësojnë.

Që në moshë të vogël Danieli shfaqi një interest të 
veçantë për teknologjinë dhe inteligjencën 
artificiale. Për ta zhvilluar atë më tej ai vendosi të 
vijonte studimet në shkollën e mesme profesionale 
Fan Noli. Tashmë një i sapodiplomuar i kësaj 
shkolle, Danieli e konsideron atë si një zgjedhje e 
cila jo vetëm e rriti profesionalisht, por i dha 
mundësinë të njohë mësues e miq të mirë me të 
cilët do të zhvillonte projekte e do të korrte fitore të 
njëpasnjëshme.

Danieli është një djalë i shkathët, me dëshirë e 
vullnet të shkojë përtej librave e teksteve 
standarte. Ai tregon me shumë pasion sesi në vit 
të katërt, së bashku me tre shokët e tij, nën 
udhëheqjen e mësuesit të tyre, ngritën një grup e 
nisën të punojnë pas mësimit për vënien në jetë të 
projekteve të ndryshme. Ajo që e bashkonte 
grupin ishte kurioziteti e dëshira për të krijuar e 
për të sjellë risi. Danieli dhe miqtë e tij nuk 
hezitonin të merrnin pjesë edhe në aktivitete apo 
konkurse të cilat i sfidonin njohuritë. Ata e shihnin 
si proces të nxëni e si mundësi për t’u përmirësuar.
AgriChallange është një nga aktivitetet ku Danieli 
mori pjesë. Ky ishte një program sipërmarrjesh me 
në fokus digjitalizimin e bujqësisë me qëllim 
zhvillimin e mëtejshëm dhe inovacionin në këtë 
sektor. Danieli dhe shokët e tij, edhe pse me kohë 
të limituar në dispozicion, përveshën mëngët dhe 
erdhën me idenë fantastike të krijimit të 
‘’Fidanishtes digjitale’’. Ata krijuan një prototip 
inovativ për të ndihmuar në automatizimin e 
proceseve të fermës. Sipas Danielit ky 
automatizim ndikon pozitivisht në rritjen e cilësisë 
së kultivimit të fidanëve dhe monitorimin në 
distancë të fermës. Danieli shpjegon se procese 

DANIEL BEQIRI
NXËNËS NË TIK PRANË SHKOLLËS PROFESIONALE 
Fan Noli, KORÇË

Shpesh herë mësuesit pa e kuptuar kthehen në udhërrëfyes të suksesit dhe 
përvojës. Me përkushtimin që u vjen natyrshëm, ata i nxisin nxënësit e tyre drejt 
rrugëtimeve të cilat lënë gjurmë profesionale të përjetshme tek ata. I tillë është 
edhe rasti i Danielit, i cili së bashku me shokët dhe shtysën e mësuesit të tij kthyen 
pasionin në medalje fitoresh të disa konkurseve.

ndërfaqes së përdoruesit (UI), multimedia dhe 
prodhim videosh, marketing dhe shitje.

“Sfida që kemi hasur në tre muajt e parë është 
përballimi i fluksit të punës”, thotë Danieli. Të 
gjendur përballë kësaj vështirësie, ata morën 
vendimin të zgjeronin kompaninë. Djemtë janë 
kthyer tashmë në punëdhënës ku targeti i tyre 
është punësimi i nxënësve apo të diplomuarve 
pranë shkollës së mesme profesionale ku ata 
studiojnë. Pa e kuptuar, këta djem po frymëzojnë 
bashkëmoshatarët e tyre dhe brezat e rinj, si dhe 
po i japin një imazh të ri arsimit profesional. 

  

  Misioni ynë është që tregu 
shqiptar dhe Shqipëria të njihen 
për cilësi dhe të konkurojnë në 
tregun ndërkombëtar.

Të gjendur përballë një klientele të zgjeruar, e 
cila i kalon kufinjtë e Shqipërisë, fokusi i tyre 
është drejtuar drejt cilësisë të shërbimeve që 
ofrojnë dhe jo vetëm numrit të tyre. Sipas 
Danielit, “tregu shqiptar është shumë në nevojë 
për cilësi”. Misioni i tyre është që të përmirësojë 
imazhin e tregut shqiptar nëpërmjet cilësisë që 
ajo ofron dhe ta bëjë konkurues në tregun 
ndërkombëtar. “Për të realizuar këtë ne duhet të 
falimentojmë shumë kompani që nuk ofrojnë një 
shërbim të tillë në Shqipëri për momentin”, 
qeshin djemtë. Ata kanë kuptuar se veprojnë në 
një treg agresiv dhe të saturuar. Gjithsesi ka 
ende nevojë për punë dhe për profesionistë, 
ndaj Danilei dhe Orhani e përdorin këtë gjë në 
avantazhin e tyre.

“Izonode” para pak muajsh filloi të ofrojë 
shërbimet e saj në Tiranë, dhe jo vetëm. Ishin dy 
djem akoma të padiplomuar nga shkolla teknike 
elektrike “Gjergj Canco” të cilët së bashku me 
shokun e tyre themeluan këtë kompani, por tani 
ata janë tetë. Të bindur në aftësitë e tyre për të 
ofruar shërbime cilësore në fushën e 
teknologjisë, djemtë nuk shpenzuan shumë kohë 
për të kthyer ëndrrën e tyre në realitet duke 
lançuar një kompani të re në tregun e punës. “Që 
në javën e parë kemi kapur klientin tonë të parë”, 
kujtojnë Danieli dhe Orhani.

Shoqëria e tyre ka nisur në laboratorin e shkollës, 
ku djemtë eksperimentonin idetë e tyre të para. 
Të dy janë angazhuar në aktivitete dhe konkurse 
të ndryshme dhe idetë e tyre janë vlerësuar me 
çmime. Duke njohur kreativitetin dhe punën e 
Danielit, Orhani nuk hezitoi të pranonte ofertën e 
tij për të punuar drejt një vizioni të përbashkët. 
Që prej atij momenti djemtë u investuan për të 
realizuar ëndrrën e tyre. Ata pohojnë se 
plotësojnë njëri-tjetrin; ndërkohë që Orhani është 
i fasinuar pas pjesës teknike dhe precizionit në 
punën e tij, Danieli përdor aftësitë krijuese për 
dizajn, si dhe elokuencën e tij për të afruar sa më 
shumë klientë.

“Ne ofrojmë disa shërbime.” Programim dhe 
zhvillim website-i është njëri prej shërbimeve që 
djemtë ofrojnë. Ata punojnë me gjuhë 
programimi të cilat janë trende të kohës dhe 
njëkohësisht “janë statike dhe konsiderohen më 
efektivet në teknologjinë e ofruar”. Shërbime të 
tjera janë dizajn web-i, grafik dizajn, dizajn i 
eksperiencës së përdoruesit (UX) dhe dizajn i 

DANIEL DOÇI 
& ORHAN ASLLANI
NXËNËS NË TIK PRANË SHKOLLËS PROFESIONALE 
GJERGJ CANCO, TIRANË

Sipërmarrësit e rinj mund të gjykohen përballë një klienti për shkak të moshës, por 
Orhani dhe Danieli kanë vendosur ta përdorin këtë gjë në avantazhin e tyre, duke 
lidhur moshën e re me kreativitetin dhe etjen për të ekploruar botën, ku vetëm qielli 
është limiti.

zgjuarsinë emocionale që ai ka. Vetëbesimi i 
tij, toleranca, aftësia për të qenë i hapur ndaj 
të resë, kurioziteti dhe motivimi, kanë bërë që 
ai të spikatet jo vetëm në mjediset e punës, por 
edhe në shkollë. Falë tyre ai është i aftë të krijojë 
marrëdhënie të mira me mësuesit e të 
bashkëpunojë me nxënës më të mëdhenj në 
moshë. Angazhimi i tij në projektin e motorrit e 
kanë ndihmuar Klerjanin të shfaq aftësitë që ai ka. 

Projekti ka nisur prej dy vitesh, fillimisht nga pesë 
nxënës të shkollës, të cilët nën mentorimin e 
profesorit të tyre filluan të riparonin një motor të 
vjetër të vitit të prodhimit 1958 për ta shndërruar 
atë në një motor unik në botë për shkak të 
kombinimit të pjesëve nga vende të ndryshme të 
botës. Ky motor do të marrë formën e një 
peshkaqeni kur të montohet. Puna ka kaluar në 
disa procese, duke filluar nga kthimi i tubave e i 
llamarinave, zbërthimi i grupit të motorrit dhe 
kompletimi i tij, si dhe realizimi i impjantit elektrik. 
Elementi i munguar, ai i lyerjes, është marrë 
përsipër nga Klerjani. Edhe pse pjesëtari më i ri i 
grupit, ai zotëron aftësitë e duhura për të realizuar 
këtë process.

  Angazhimi në projektin e 
motorit më ka ndihmuar të 
shpreh kreativitetit tim.

Sipas Klerjanit fokusi vetëm në aspektin 
akademik, shpesh herë mund të krijojë barriera 
tek nxënësit për të shprehur kreativitetit e tyre. 
Ndaj për të arsimi profesional ishte zgjedhja e 
duhur, pasi plotëson dhe zhvillon njohuritë e tij 
praktike me ato teorike, duke e lejuar atë 
gjithmonë të shprehë shpirtin e tij kreativ.

Rrallë herë ndodh që një djalë në moshën 
15-vjeçare të jetë i bindur dhe i qartë rreth 
drejtimit që do të marrë në jetën e tij. Ishte 
kënaqësia që ai kishte marrë tre vitet e 
fundit duke ndihmuar të afërmin e tij pranë 
një servisi makinash, që e inkurajoi Klerjanin 
të regjistrohej pranë shkollës Industriale 
Pavarësia në drejtimin Shërbime Mjetesh 
Transporti. Por Klerjani nuk është një nxënës 
si gjithë të tjerët. Ai është në gjendje t'i 
shohë gjërat nga një këndvështrim tjetër nga 
ai konvencional, duke e bërë atë të dallohet 
nga të tjerët për kreativitetin dhe iniciativën 
për të eksperimetuar me gjërat që i nxisin 
krijimtarinë. 

Si shumë bashkëmoshatarë të tij, Klerjani 
ishte shumë i tërhequr pas makinave. Por 
kurioziteti i tij nuk ndaloi me një video në 
YouTube apo disa xhiro me makina. Kur ishte 
njëmbëdhjetë vjeç ai i kërkoi të afërmit të tij 
ta shoqëronte në biznesin e tij, ku ofrohej 
shërbimi i servisit të automjeteve. Fillimisht ai 
mori njohuri rreth pjesës elektrike të 
makinave dhe më pas insteresi i tij e drejtoi 
drejt shërbimit të lyerjes. Përkushtimi i 
Klerjanit dhe koha që ai investoi në zhvillimin 
e pasionit të tij tërhoqi vëmendjen e 
personelit, të cilët shpesh herë merrnin kohën 
për të ndarë dijen dhe ekspertizën e tyre. Me 
kalimin e kohës Klerjani zhvilloi aftësitë e tij 
dhe herë pas herë i besoheshin detyra të 
vogla. 

Natyra kreative e Klerjanit nuk lidhet vetëm 
me tendencën e tij për të gjeneruar ide rreth 
zgjidhjes së një problemi. Ajo është e lidhur 
ngushtë edhe me personalitetin dhe 

KLERJAN IDRIZAJ
NXËNËS NË SHËRBIME MJETESH TRANSPORTI PRANË 
SHKOLLËS INDUSTRIALE PAVARËSIA, VLORË

I frymëzuar nga mjedisi në shkollë, ku nxënësit përveç aftësive profesionale 
inkurajohen të përvetësojnë edhe ato krijuese, Klerjani, edhe pse vetëm në 
vitin e parë, është bërë pjesë e një projekti ku së bashku me disa nxënës të 
shkollës do t’i japin formë e do të vendosin në punë një motor i cili daton në 
vitin 1958.

TË RINJ FRYMËZUES

“
”



mundësia të përjetonte një eksperiencë 
profesionale kaq të bukur dhe të paharrueshme. 

    Eksperienca një mujore në 
Mariborë ishte fantastike. Unë 
pata mundësinë të shikoja se 
si funksiononte bota jashtë, 
të njihesha me kulturën dhe 
etikën e punës në një vend të 
zhvilluar si Sllovenia dhe për 
më tepër të eksploroja e 
sodisja shumë nga atraksionet 
tursi t ike marramendëse që 
vendi ofronte.

Përsa i përket aspektit profesional, njohuritë që 
kishte marrë në shkollë dhe në praktikë në 
Shqipëri e ndihmuan Rein të ndihej shumë i 
përgatitur dhe të performonte mirë gjatë punës në 
Slloveni. “Duke qenë se unë punoj tashmë në të 
njëjtën kompani ku kam bërë edhe praktikën gjatë 
shkollës, kam dy eksperienca të cilat më 
ndihmojnë të bëj krahasimin e të arrij në 
përfundimin se Shqipëria dhe tregu i punës këtu 
po zhvillohen dhe gjithnjë e më shumë po ofrohen 
mundësi për t’u rritur profesionalisht.’’

Megjithatë, Rei beson se vullneti dhe dëshira për 
t’u vetëpraktikuar janë çelësi drej suksesit. Sipas 
Reit njohuritë nuk kanë kufinj e shkojnë përtej 
shkollës dhe praktikës. Ai shprehet: “dhoma ime 
ështe një shkollë e dytë ku unë informohem dhe 
mësoj më shumë për profesionin që kam. Kjo jo 
vetëm sepse më pëlqen, por drejtimi TIK që unë 
kam zgjedhur, ka gjithmonë nevojë për fokus dhe 
zhvillim. Të qënurit i përditësuar në fushën e 
teknologjisë është primare dhe e domosdoshme.” 

“Që në moshë të vogël më ka tërhequr bota e 
teknologjisë. E gjeja veten gjithmonë duke 
shpenzuar kohë para ekranit e duke u informuar 
mbi tema nga më të ndryshmet që kishin të bënin 
me të. Për këtë arsye, kam qënë gjithmonë shumë 
i vendosur për sa i përket edukimit që do të 
merrja, si dhe profesionit që do të zgjidhja’’ – 
shprehet Rei. Ai është një djalë 19-vjeçar i cili ka 
mbaruar studimet në vitin e katërt pranë shkollës 
profesionale Salih Çeka në drejtim Teknologji 
Informacioni dhe Komunikimi (TIK). Ai është 
shumë i apasionuar pas profesionit të tij. 

Përpos pasionit për teknologjinë, Rei është edhe 
një futbollist në shpirt. Për rreth katër vite ai ka 
qenë pjesë e ekipeve të ndryshme të qytetit të 
Elbasanit. Por sot, për t’iu përkushtuar më shumë 
shkollës dhe të ardhmes profesionale, ai ka 
vendosur të mos angazhohet më profesionalisht 
me futbollin. Megjithatë, përpiqet të gjejë kohë për 
të luajtur me miqtë, si një mënyrë për të mbajtur 
gjallë pasionin e tij, por edhe për të qenë fizikisht 
aktiv. 

Rei parapëlqen të sfidojë veten duke përjetuar 
përvoja të reja të cilat e rrisin atë profesionalisht 
duke i dhënë mundësinë të njohë njerëz të rinj.   
Ambicia e tij, e cila vërehet lehtësisht nga vullneti 
që tregon dhe dëshira që ka për të ecur përpara, 
e ka ndihmuar Rein për të dalë nga kornizat e për 
të kërkuar akoma më shumë nga vetja. Duke 
njohur aftësitë e Reit, shoqëria dhe mbi të gjitha 
mësueset e tij kanë qenë një shtysë e 
rëndësishme që Rei të aplikonte për të zhvilluar 
një praktikë profesionale në Slloveni. 

Rei fillimisht ishte shumë skeptik rreth aplikimit aq 
sa lajmi që ishte një nga fituesit iu duk e  
pabesueshme Megjithatë, u lumturua që iu dha 

REI GJOLENA 
NXËNËS NË DREJTIMIN TIK NË SHKOLLËN 
PROFESIONALE SALIH ÇEKA, ELBASAN 

Vullneti dhe dëshira për të  përmirësuar veten dhe për të ecur përpara, i 
shtyn  të rinjtë të kërkojnë  për mundësi që shkojnë përtej kufijve tradicional 
të të mësuarit. Rei është një prej tyre, i cili shfrytëzon çdo burim për të arritur 
perfeksionin.    

ofroi, Flavio është kontraktuar dhe ka trajnuar 
edhe persona të tjerë të interesuar, mosha e të 
cilëve varion nga 13-41 vjeç.

I kënaqur nga shkolla ku ai po studion në drejtimin 
Teknologji Informacioni dhe Komunikimi dhe i 
frymëzuar nga arsimi profesional, Flavio ndan të 
njëjtën filizofi në mënyrën se si i koncepton 
trajnimet e tij, duke u bazuar më shumë në 
praktikë se sa në teori. “Në AutoCAD nuk ka 
nevojë për teorira dhe të mësosh përmendësh. ” 

  

  Për mua si trajnues ka më 
shumë rëndësi të mësosh duke u 
praktikuar dhe duke përdorur 
kreativetin tënd për të realizuar 
idenë që ke në mendje me 
mundësitë që të ofrohen.

Aftësitë profesionale dhe ndërpersonale që Flavio 
ka marrë në shkollë dhe ato që i ka zhvilluar 
personalisht e kanë ndihmuar atë të jetë multidi-
siplinar dhe të ketë një qasja ndryshe nga bashkë-
moshatarët e tij në përgjegjësitë që merr dhe 
detyrat që i jepen.

E gjithë kjo eksperiencë nuk ka qenë e lehtë për 
të, por Flavio ka mësuar dhe është rritur shumë. 
“Të mbaj kapelen e trajnuesit ka ndikuar në 
formimin e personalitetit tim dhe ka rritur 
mundësitë e mia për punësim. Jam ndjerë i 
dobishëm në shoqëri sepse kam ndarë dijet e mija 
me të tjerë, të cilët akoma më shkruajnë e më 
falenderojnë.” 

Asnjëherë nuk e kishte menduar se çfarë nisi 
thjesht si një aktivitet për të mbushur kohën e lirë 
përgjatë pushimeve verore, për Flavion do të 
kthehej në një burim të ardhurash.  “Fillimisht 
dëshira ime nuk ka qenë të mësoja AutoCAD-in”, 
kujton Flavio. Por sot në moshën 16-vjeçare, Flavio 
trajnon persona të grupmoshave të ndryshme në 
këtë program.

Aftësia e Flavios për të zotëruar shumë shpejt 
informacionin e ri u spikat nga profesionistët 
pranë qendrës ku ai po zhvillonte një kurs 
informatike për paketën Office. I nxitur prej tyre, 
Flavio vendosi që gjatë klasës së 9-të të ndiqte 
kursin e AutoCAD dhe të certifikohej. “Në atë kohë 
nuk e kisha vendosur që do të ndiqja studimet 
pranë shkollës Industriale Pavarësia dhe nëse 
këto njohuri do të më vinin në ndihmë.” Por fati 
deshi që Flavio njohuritë që mori në kursin e 
AutoCAD-it të mund t’i vendoste në praktikë e t’i 
zhvillonte më tej pranë kësaj shkolle duke 
realizuar projekte të ndryshme me printerat 3D, si 
dhe projekte në kuadër të temave mësimore.

Puna si trajnues në AutoCAD nuk është puna e tij 
e parë. “Puna ime e parë ka qenë në një qendër 
printimesh, ku jo vetëm zhvillova njohuritë për 
grafik dizajn, por gjithashtu përvetësova aftësitë e 
mia komunikuese dhe bashkëpunuese që më 
mungonin.” Kur pronari i qendrës në të cilën Flavio 
u certifikua për programin AutoCAD i ofroi atij 
mundësinë për të trajnuar një të ri kundrejt një 
pagase, Flavio nuk hezitoi të thoshte po, pasi ai 
ishte i bindur se tashmë kishte jo vetëm aftësitë 
profesionale por edhe ato të buta për të marrë një 
përgjegjësi të tillë. Të kënaqur nga shërbimi që 

FLAVIO MËZURI
NXËNËS NË TIK PRANË SHKOLLËS INDUSTRIALE 
PAVARËSIA, VLORË

Flavio ka një qasje tjetër nga bashkëmosharët e tij në mënyrën se si shfrytëzon 
dijen që merr dhe marrëdhëniet që krijon në mjediset e shkollës  dhe jashtë saj. 
Për të, të gjitha eksperiencat që po krijon janë pjesëza të një pazëlli, i cili do të marr 
formën e duhur kur ai të mbyll këtë etapë të jetës e të jetë një programues dhe 
profesionist në fushën e teknologjisë.

